
Nunatsinni innuttaasut ullumikkut amerlasuut nappaatit peru­
lunnartut ilaannik nappaateqartutut nalunaarneqarsimagunik 
sillimmarsernerminnit pissarsiaqartinneqarsinnaapput. Naap­
paat perulunnartoq assersuutigalugu tassaasinnaavoq kraftimik 
nappaat, qaratsakkut aanaartoorneq, milittoorneq imaluunniit 
nappaat alla inuunermut navianartorsiortitsisinnaasoq sillim­
masernermi piumasaqaatit ilaattut nalunaarsukkanut ilaasoq.

Sillimmasernermut matussusiineq nalinginnaasumik soraar­
nerussutisiassanut aaqqissuussinermut ilaatillugu aaqqinneqarsimasarpoq. Nunatsin­
ni aaqqiinerit tunngaviusumik imaapput sulisitsisut tassaasarluni soraarnerussutisias­
sannut katersininnut akilioraasuusartoq. Imaassinnaavoq isumaqatigiissummut aala­
jangersimasumut atasumik atorfeqartitaasutit imaluunniit sulisitsisut sulisorisaminut 
atasumik soraarnerussutisiassat pillugit suliffeqarfittut isumaqatigiissuteqarsimasoq. 
Aamma imaalluarsinnaavoq illit nammineq soraarnerussutisiassatit pillugit aaqqis­
suussinermik pilersitsisimasutit tassungalu sillimmasersornerit ilaatillugit. 

Soraarnerussutisiassanut aaqqissuussivigisat SISA-simappat
Nunatsinni SISA tassaavoq soraarnerussutisiassanik aaqqissuussinernik neqoroorute­
qartuni annersaasoq aamma soraarnerussutisiassanik sullissisuusoq 39.000 missaani 
amerlassusilinnik ilaasortaqartoq. SISA-mi ilaasortat 30.000-it missaaniittut nappaatit 
perulunnartut ilaannut soraarnerussutisiassanut ilaasumik sillimmaserneqarnikuupput. 

Sillimmat taanna pillugu uagutsinnut atasumik Forenede Gruppeliv peqatiqalugu ine­
riartortitsisimavugut tassalu sillimmasernermut piumasaqaatini atuarsinnaavat nap­
paatit suut sillimmammit tassannga matussuserneqarnersut aamma nappaatip suus­
susilerneqarneranut piumasaqaataasut suunersut atuarneqarsinnaapput. Sillimmasii­
nitsinnut piumasaqaatit uani takuneqarsinnaapput:   
www.sisa.gl/saqqummersitat/sillimmasernermi-piumasaqaatit/

Soraarnerussutisiassannut aaqqissuussininnut tunngasumik  
paasissutissat sumi nassaarisinnaavakka
Internetikkut quppersakkami PensionsInfo.dk –imut NemID atorlugu isersinnaavutit 
takuniarlugu nappaatit perulunnartut ilaannut sillimmaserneqarsimanersutit. Tassa­
nissaaq takusinnaavatit soraarnerussutisiassannut tunngasut allat, aamma takusin­
naavat katersivimmi sumi soraarnerussutisiassannut aaqqissuussisimanerlutit.

Innersuussutigissavarput paasissutissanik  
www.sisa.gl –imi ujarlersinnaanerit – tassan­
ngaaniit aamma PensionInfo.dk iserfigisinnaavat.



Sillimmaserninniit tunniussisoqarnissaanik qinnuteqarneq
Pingaaruteqarpoq soraarnerussutisiassannut ingerlatsivik nap­
paatinut perulunnartunut sillimmaserfigisat attavigissagit.

SISA katersiffigalugulu sillimmaserfigisimagukku piaarner­
paamik attavigissavatsigut taamaalilluta siunnersorlutillu ilit­
sersorsinnaaniassagatsigit.

Qinnuteqarneq ingerlanneqassaaq qinnuteqarnissamut im­
mersugassap immersorneratigut atsiorlugulu tassungalu 
ilanngullugu pissarsiarissavarput nakorsamiit nappaammik 
suussusiliinermik upparnarsaatitalimmik nalunaarut.

Qinnuteqarnissamut immersugassaq pissarsiarineqarsinnaavoq uani  
www.sisa.gl/saqqummersitat/immersugassat

Nappaatip suussusilerneqarnerata sillimmasernermi piumasaqaatit iluanniippat 
sillimmammit pissarsiassaq kontomut ikisiffigineqartussatut paasissutissiissutigi­
sannut ikineqassapput. Maluginiassavat SISA-mit sillimmasernermit tunniunneqar­
tussat akilerneqannginneranni akileraaruserneqartussaammata. Annertunerusumik 
akileraartarneq qanoq sunniuteqartarnersoq uani atuarsinnaavat  
www.sisa.gl/inuunermi-allannguutit/akileraarut

Attaviginninnissaq
Ulluinnarni telefonerput ammasarpoq 10 – 14 aamma periarfissaqarputit e-mail-ik­
kut nassitsinissannut. 

E-mail-erutigisat inuttut paasissutissanik eriagisassanik imaqarpat qinnuigissavatsigit 
ugguuna allaffigissagitsigut: www.sisa.gl/attavissaq

